
N’ekintu kirikugaruzamu amaani munonga okureeba ngu okuruga
1997, obu mukuru w’eihanga owekitinisa Musevent yaatongoza
enkora ya Boona Bashome, abaana abarikutandika eishomero
beeyongyeiteho heihi obukaikuru 3 bahika heihi obukaikuru 7.6,
eriizooba. Omwana womwishiki, abaana abeine obuteebaasa
naabo abarikuruga omu myanya ekiti enyima omu buhangwa
n’ebyenyegyesa nabo nibabagana aha burungi bwa Boona
Bashome. Fibanja ry’eihanga n’okusiima obwebembezi
bw’omukuru wethanga weitu omukundwa, owu buriijo
gavumenti ye erwaniriire kandi ekeebembera okutunguuka
kw’omutindo gwabakozi b’emirimo.

Ekyokureeberaho, aha sente obuhumbi 505 n’obukaikurul?
Z’embatitira y'ebyenyegyesa ey’omwaka 2002/2003, ekicweka
ky’amashomo ga purayimare kyonka kikaheebwa obuhumbi 336
n’obukaikurul8, ezitikwingana ebicweka 65.5 ahari igana
by’embariirira y’enshohoza yoona . Nikyo kimwe, abashomesa
abarikushashurwa bakeeyongyera okuruga ahari 81,567 omuri 1996
baahika 122,904 omu kwamukaaga 2003. Okuheereza omu
by’okuhwera omu kushoma oteitemu ebitabo by’ okushomeramu
nakwo kubeire enshonga nkuru etaahirwemu, ekirugiriiremu
entunguuka yembeera y'obwingi bwekitabo ekitikushomwa
abaana okuruga aha baana mukaaga aha kitabo kimwe (6:1) omu
2000 okuza ahabaana 3 aha kitabo kimwe (3:1) omu 2003, okuruga
aha kyokubanza okuhika aha kyakana. Entebekanisa yokwombeka
ebibiina by’okushomeramu namaju g’oburaaro bwabashomesa
necgyenda omumaisho, Ekigyendererwa ky’enshohoza mpango
egi n’okwongyera kuhika aha bantu okuringaniire, okwongyera aha
mutindo n’okubaasa kutunga obwegyese kandi nikigyenderera
hamwe n’enkora ya Boona Bashome, n’ebigyendererwa
by’entunguuka ya 2000-3000.

Tihatiho kubangaanisa kwona omu mutwe gwangye kandi
nimpamya n’omu bandi boona ngu Boona Bashome ebeire kandi
negumizamu kuba ey’obusinguzi bwa gavument kandi
obusinguzi bw’eihanga ryeitu, ryaaba niryaitanira okugiraho
empinduka omubyentuura, ebyentasya,n’ebyobutegyeki. Kwonka



Titurikuza kugira ngu tumazirwe, mbwenu nikyo turikwetengyera
kwongyeramu amaani nainga shi kugaruka kwimutsya ehururu
yeitu okureeba ngu abaana boona ab’emyaka y’okuza
omweishomero baashoma kandi baaheza amashomo ga
purayimare. Tushemereire kuguma nitumanya obujunaanizibwa
bweitu buri omwe nari shi tweteereine. Ku ndikugira ngu itwe
nimanyisa gavumenti, abarikutukwasa omuntunguuka,
abeebembezi omu by obutegyeki n’omu by’obuhangwa, bakuru
bamashomero, abashomesa, abazeire nabantu omu byanga,
okutwarira hamwe.

Nikyeyoreka ngu buri omwe omutiitwe aine eki akozire kureetaho
obusinguzi bwa Boona Bashome omu Uganda, kwonka nabwo
bingi nibikibaasa kukorwa okukoma ahatahamire. Obwegyese
n’ekikwato ky'omugasho munonga omuntunguuka y’'omuntu
n’ethanga, titushemereire kuhuumura aha bwire obu, obu hariho
bingi ebigumite ebi tushemereire kutambuuka.. Omuti ebi harimu
ekyetengo ky’okwongyera kuta omutima aha nshonga z’omutindo,
omubyamo gw’akakooko ka siliimu kandi n’okweyongyera
kw’efuuzi n’abaana abati omu kabi - abaingi ahati aba nibaretwa
obwingi bwentaro. Okuruga omu ishomero okuri aheiguru na
munonga abaana abaishiki n’abaana abarikuruga omu bicweka nari
shi amaka ag’entaasya etatikumara, kandi nokukyebera nokureberera
amashomero okutaine maani nibyo bigumire ebikuru.

Ekitabo ky’abarikukwatwaho Boona Bashome eki, ekitikukurata
eky’okubanza ekyabeite kyateirwe okuhabura aha ntwaza, emitimo,
ebigyendererwa, n’obujunaanizibwa, nahabwekyo ni kikuru
okworeka obusinguzi n’ebigumire ebi eihanga ribugeine kandi n’ebi
ririkugumizamu kubugana omu kuta Boona Bashome omu nkora.
Bimwe ahati ebi bihandiikirwe okurugira kimwe ahati abo abu
enkora egl etikugasira.

Ekitabo c¢ki nahabwcekyo nikihwera omukugaruka kubobeeza
okwehayo kwaboona abu enkora egi erikukwartaho kandi okuruga
omuri ekyo nokuhecteza amaani abarikutuhwera omu kuheereza
Boona Bashome n’obuheereza bw’eby’obwegyese obundi.
Minisiture v'eby’obwegyese n’emizaano nahabwekyo neesiima
munonga ckitongore kya Amerika ekirikumanywa nka USAID
ckyeheireyo okuteeza ekitabo eki owbo kirtkuraba omunteekatecka



eyokubangira obwegyese obwahantandikiriro erikumanywa nka
BEPS. Nitusiima ahabwobuhwezi butari bumwe, omu sente,
obukugu, ebintu kandi nobwomutima obutuheibwe
abarikutukwasa boona - ba memba ba Education Funding
Agencies Group. N’ab’ekitongore ekya Straight Talk Foundation
abatebekaniise kandi bakashoborora ekitabo eki nebishushani
nitubasiima munonga.

Ninyesiga ngu abarikukwatwaho boona, ekitabo eki nikiza
kutuhwera kweyijusya okwakiira obusinguzi obutungirwe
n’obucureezi bwingyi twaba nitureeba ngu ebirikwetengwa
kukorwa bikiri bingj, tutakatungire ekigyendererwa kyeitu
kyentunguuka eringaniire kandi erikubaasa kugumaho okuraba
omu kwongyera kutunga obwegyese kw’abantu b’eihanga.

HON. (DR) E. KHIDDUSIAKUBUYA, (MP)



Amashomo omu byentaasya y’eby’obwegyese nigagira ngu
ckirikurectera amahanga n’abantu abari aha mutindo okukura
okwomutaano nokuta amaani bukiri kare kandi nokushohoreza
munonga aha kuheereza buri omwe okushoma
okurikutandikirwaho namashomo aga purayimare. Amahanga
agomunsi za Asia na Latin America gabaasize kutunga
nokugumyaho okukura omu byentaasya n’entuura yabantu
ahabwokushoma kwa buri omwe okutikuhika aha bantu beingi
okurikubaasika ahabwokushohoza kuhango munonga aha
bwegyese.

Okugyendera ahanteckateeka ya gavamenti ya Uganda aha kutunga
nokugumyaho entunguuka yabakozi bemirimo, enshohoza ahari
Boona Bashome chikircho obwa hati eshemereire kurugamu ekintu
kirungi aha magara gabantu naha byentaasya y’eihanga.

Eriizooba, emyaka mushanju okuruga Boona Bashome
neetandikwa abaana ab’emyaka y’okushoma purayimare abarengire
obukaikuru mushanju bagiire omu mashomero.Eki ti kintu kikye
waaba nooreeba ngu abaana obukaikuru bubiri n’emitwaro nshanju
nitbo baabeire barikuza omu ishomero Boona Bashome
etakatandikire. Okubaasa kutunga okushoma kwa purayimare okwa
buri omwe okwongyeire kworoba n’entambo y’okubanza omu
kuta abantu aha mutindo kandi nokukuza obutegyeki bwabantu
omwihanga.

Akatabo aka nikafunza ebitungirwe okuhitsya hati okuruga omu
nkora ya Boona Bashome kwonka ekirikukirayo obukuru
nokworeka ebigumire ebi abanyayuganda boona barikubugana
kandi okukira munonga abeine obujunaanizibwa omu nkora egi,
abu okuhigikira kwabo okutatikuburaho kuri okwomuhendo
munonga aha kugigumyaho nokugisinguza okurikukirayo.

Boona Bashome nenkora yensi yoona neihanga ryona. Ebi
erikugasira abantu abarikugitunga, amaka gaabo, n’ebyanga byaabo
omu myanya mugufu, nomu mwanya muteingwa bishemereire
kureebwa omu buhango bwebigyendererwa namakuru
g’entunguuka.



Bwanyima y’ekicweka ky’okubanza (1997-2003) kyenkora ya Boona
Bashome, ekicweka ckiraakurateho nikyetenga kurugwamu
entambo ndeingwa okurugiirira omu birabirwemu.Ahu
ekyemerero kyenkora egl n’enteckateeka y’okugibaasisa byakuba
nibyetengyesa kugarukwamu nokuhindurwaho,
abobujunaanizibwa boona nibashabwa kukikora. Okuhanuura
n’okwebuuza okwa bwemi na bukiika nikutekwa kugumizamu
nokwongyerwamu amaani okuhikaanisa abobujunaanizibwa bona
nokukozesa okuhigikira kwabo omu bwijwire.

Enkora ya Boona Bashome etungire okuhigikira kweby’obutegyeki
okwahaiguru kandi nabantu boona bagarukiremu kurungi
omuranga gw’okutwara abaana baabo ab’emyaka y’okwega omu
mashomero. Gavumenti egumire neeshashurira enteckateeka
n’emirimo erikugyenderera okutunguura aha buringaaniza okwa
buri omwe. Omu myaka mushanju ehweire ebitongore
ebirikuheereza obuhwezi, abantu abarikwekozesa, abazaire, na
gavumenti z’ebyanga baheereize Boona Bashome obushagikii omu
sente n’ebintu okugibaasisa kusingura.

Gavumenti exikukora nabarikuheereza obuhwezi nabantu
abarikwekozesa eriyo netebekanisa enshohoza aha bicweka bitari
bimwe okubaasa kutwara abaherize kushoma omuri Boona
Bashome, kuza omumashomo agaheiguru ya purayimare
n’amatendekyero agandi. Omujumba gwa Boona Bashome gwaaba
niguhika omu madaara agahaiguru ya purayimare, entebekanisa
n’enshohoza nibiteekwa kwingana n’okubaasa n’ebi abantu
bashomire barikwetenga kugira, omubyine akakwate nentuura
hamwe nobukozi bw’emirimo omuntwaza y’entunguuka.

Owaawe buzima

Owek. G. N. Bitamazire
MINISITA WEIHANGA AHABWOBWEGYESE
N'EMIZAANO.



BoonaBashome(UPE) neebaasisa abaana boona
okuza omweishomero kandi bakamara amashomo ga
purayimare. Nahabwekyo ahabwa Boona
Bashome(UPLE) abaana ba Uganda boona nibabaasa
kwega okubara, okushoma n’okuhandiika. Ku
barikubaasa kukora ebi nibaza kubaasa kutunguura
amagara gaabo. Eki ni kirungi ahabwabo n’eihanga
ryabo.

Gamba ahari Boona Bashome(UPE) oyongyere
kugiboneza.

Endamusyo!



Akatabo aka nikaza kukuhwera kukora ebintu
ebihikire, abaana baawe babaase kumara
ekyamushanju kandi batungye amagoba ga Boona
Bashome( UPE), nk’okumanya kushoma
n’okuhandiika.

Shoma akatabo aka omanye ebya Boona Bashome
(UPE). Omwana waawe ku arikutunga amagoba ga
Boona Bashome(UPE ) akamara ekya mushanju,
naaza kurugamu omuntu orikubaasa kukora,
owobujunaanizibwa kandi akombeka eka yamagara
marungi. Eki nikiza kukugasira, iwe omuzaire.
Obusinguzi bw’omwana waawe oburikuruga omu

kushoma naiwe n’obwawe.




Boona Bashome(UPE
nenki ?

Mbwenu UPE nikimanyisa okwegyera busha
okw’abaana boona abahikize emyaka y’okushoma
okuruga omu ky’okubanza okuhitsya omu
kyamushanju.

Nooha oshemereire kuza omu ishomero
omuri Boona Bashome(UPE)?

Abaana okuruga aha myaka mukaaga okwongyerayo
nibo bashemereire kushoma purayimare omuri Boona
Bashome.(UPE).

Kwonka nanaabo abaakuzire
nibabaasa kuza omweishomero
omuri Boona Bashome. Hatiho
nabaana abari aheiguru y’emyaka
17 abaagiire omweishomero omuti
Boona Bashome.

Kandi shi abaana
ababansi y’emyaka 6 ?

Ngaaha abaana abato munonga
abo tibashemereire kutandika

Kuri yaabaire etari Boona -
eky’okubanza. Bakiri bato

Bashome, tinaakushomire.

Nksiadles ibiiing munonga okugira eki baagasirwa

ky'okubanza nyine emyaka 12, omu ky’okubanza. Nibaza

Mpungu Peter, 19, P7, Wakiso kwihamu okumara emyaka mingi
‘ omu ky’okubanza, ekintu ekitari


John M
Rectangle

John M
Rectangle


kirungi. Aba bashemerire kutwarwa aha myanya
8 )
yokushomesezaho abaana bato, erikumanywa nka
Nasare (Nursery), nari shi bareebererwe abazaire
baabo okuhitsya emyaka chikire y'okutandika
} ) o
eishomero.

Murinde abaana
baanyu bahitsye
emyaka mukaaga
' mubone
kuboohereza omu
ky’okubanza. Aha
myaka mukaaga
- nibaba baabaasize
kutandika
Abaana nibeega okubandiika, kushoma
okushoma n'okubara. purayimare.

Ababwenki Boona Bashome
erikwetengwa ?

Boona Bashome neeyetengwa ahabwokuba ebiro ebi
abaana boona nibectenga kumanya okushoma,
okuhandiika, okubara, n’okubara emihendo.

Omu Uganda ebiro ebi, omuntu otaine myoga egi
amagara nigamugumira. Omuntu ogu naategana
kwetegyereza cbintu ebimwehinguririize oku birt
kugyenda. Naaza kuba ateyinemu bwesigye
arikubanza kwebuuza aha bandi bantu ekyokukora,
eky’okureeberaho nka baaba nibatecra oburuuru
nainga okuza omweirwariro.



N’obu oraabe otarashomire, ni kirungi ahabwawe

n’abaana baawe, baza omu ishomero bakaheza

nangwa ekyamushanju.

Omwana waawe yaheza ekyamushanju, omwana

ogwo naaba naabaasa kushoma, kuhandiika n’okubara

emthendo.

Omwana waawe ku arikuheza ekyamushanju,

omwana ogwo naaza kugira omugasho omu

by’obuhingi n’obutungi nari shi emirimo endiijo yoona

okukira omwana otarikumara purayimare.

Abaana baingi abataknbaasize
kushoma ababwokubura sente 3a
Jfiizi hati nibashoma.

Okushoma okuruga omu
ky’okubanza okuhitsya ekya
mushanju n’obugabe bw’omwana.
Nkoku omwana aine obugabe
okurya nari shi n’okutunga
oburaaro, omwana aine obugabe
okushoma emyaka mushanju.

Ababwenki Gavumenti

yaatandikire Boona
Bashome ?

Gavumenti ekatandika Boona
Bashome (UPE) omuri 1997
ahabw’okureeba ngu abaana baingi
bakaba batarikushoma. Ahabwa
okuburwa fiizi. Bakaba baremwa
kwega okushoma, okuhandiika



Abaana babaishiki baingi
hati nabo nibashoma.

n’okutunga emyoga
y'omugasho omu magara
ahabwokuba amaka gaabo
gakaba gataine sente
zirikumara. Gavumenti ekenda
ngu eytheho oburemeezi bwa
fiizi okugira ngu abaana boona
babaase kushoma.

Boona Bashome
(UPE) eyine eki
ebwereire?

Eego ! Abaana baingi bagiire
omu purayimare abaabaire
batarikushoma. Abaana baingi
abatakubeire nibatunga
omugisha gw’okushoma
bagutungire.

Kitari ekyo kyonka. Abaishiki batandikire kushoma
omu bwingi okukira kare. Kandi nabaana abaine

obuteebaasa nainga abaine oburema butari bumwe na

bumwe nabo batandikire kushoma omu bwing.

Kwonka shi amashomero nigabaasa
gata abeegi abasya batyo boona?

Fkyo n’ekibuuzo kirungi. Kwonka okiikirize,ngu

Gavumenti na bagyenzi baayo nk’amaramizo,

ebigombe ebitari bya Gavumenti, n’abantu omu

bicweka byabo bakozire kihango okubaasisa abeegi

abasya abo.



Boona Bashome (UPE) etakatandikire hakaba hariho
abashomesa nka 80,000. Omu kwa mukaaga 2003
Gavumenti ekaba neeshashura abeegyesa 122,904,

Boona Bashome(UPE) etakatandikire hakaba hariho
amashomero ga purayimare nka 7500. Hati garengire
13,000.

Boona Bashome(UPH) etakatandikire hakaba hatiho
ebishengye by’ okwegyesezamu 45,000, Omu kwa
mukaaga 2003 bikaba byahikire 69,565,

Mbwenu nooreeba, omuri Boona Bashome (UPE)

amashomero ga purayimare gareengire kandi
gaahanguha okubaasa ebyetengo
by’abeegi abeeyongyeircho.

Ababwenki
turikugamba

abari Boona Bashome
(UPE) bati ?

Nitugamba ahari Boona Bashome
(UPE) hati ahabwokuba nitwenda
ngu egume eri eyobusinguzi.
Titurikubaasa kuhuumura.

Twena nitumanya ngu abaana baingi
nabwo tibakagiire omu ishomero
Abaana okushome-a ahansi nari okuheza ekyamushanju.
Yemiti nibumwe ababuremeesi

/. 2 SHE N L . 4 ) 4
obutwine kushoboorora Twena nitumanya ngu abaana baingi

tibarikurya kyamishana aheishomero kandi eki
nikibareetera okugumirwa okwega.

Twena nitumanya ngu abaana bamwe nibakishomera
ahansi y'emiti kandi nibeetenga ebyombeko
by’okushomeramu.

Mbwenu nitwetenga kugamba ahari Boona Bashome
(UPE) okugira ngu tushoboorore oburemeezi obu
hamwe n’ebindi.

Eki nikiza kwongyera Boona Bashome (UPE)
obusinguzi okugira ngu buri mwana atungye omugisha
gw’okubaasa kushoma n’okuhandiika n’okwegirira
omugasho, ahabw’ekaye n’eihanga, rye okutwarira
hamwe.

ERi Gavumenti erikukorera
Boona Bashome (UPE) nenki ?

Gavumenti eyeheereireyo kimwe ahari Boona
Bashome (UPE). Nangwa neshohoza aha bwegyese
okukira oku erikushohoreza ahamirimo endiijo
nkamarwariro n’enguuto.

Omumwaka 2004 Gavumenti neeyija kushagika

Boona Bashome (UPE) omu mashomero ga

purayimare agarikurenga 13,000.Eki neeyija kukikora

eti:

o Frikushashura emishara ya bakuru b’amashomero
n’abashomesa.



e brikutendeka abashomesa basya batari kuha fiizi.

@ Erukuheereza buri ishomero ebitabo
by’okushomesezamu, n’ebindi bintu nk’embaho
z’okuhandiikaho, n’eby’okuzaanisa.

@ Frikuheereza eishomero esente za fiizi za buri
mwana ezirikushashurira eby’okukozesa omu
kushoma, emirimo y’okutebeckanisa cishomero,
n’ebindi ebyaheeru yekibiina nk’emizaano,
okweshongora, nebindi.

@ Erikuheereza za disiturikiti esente z’okwombeka
ebibiina bisya, ebihoroonyo, amateekyero, amaju
gabashomesa kandi ehecreza namashomero emeeza
n’entebe.

Mbwenu shi eki nikimagyisa ngu
obwegyese bwa Boona Basbhome
nobwa busha ?

Ngaaha, Boona Bashome ti kugira ngu n’eya busha.
Abantu batari bamwe , kwonka okukira munonga
abazaire nibateekwa kugyezaho munonga okureeba
ngu abaana baabo baguma omu ishomero okuhitsya
ekyamushanju.

Omu bantu aba boona, abazaire nibo barikukirayo
okugira omugasho. Nibateekwa okuriisa, okuraaza,
n‘okujweka omwana. Nibateekwa okuheereza
omwana ekaraamu, akacumu, n’ebitabo
by’okuhanditkamu. Kandi nibateekwa kutaho
omutima reero kikatamu omwana omuhimbo
gw’okuguma omweishomero akamara ekyamushanju.

mushanju nibamanya kurungi oku

barikubaasa kwerinda akakooko ka
siriimu. Nibamanya omugasho gwamaka agabaririire,
obwecumi, n'okugyemesa endwara.

NE’abashomesa n’ab’ebyobwegyese

Abashomesa batendekirwe kurungi kandi
nibareebererwa kurungi okukira obu Boona Bashome
yaabeire etakatandikire. Emishaara yabo
eyeyongyeire. Nibareebererwa abatendeki okuruga
omumyanya ectoorainwe erikumanywa nka
Coordinating Centres. Baine ebitabo
by’okushomesezamu ebyongyeirweho kandi
abashomesa baing: baine amaju g’okuraaramu
aheishomero.



NRk’abazeire

Itwe abazaire turuhuukire aha kushashura fiizi.

Amashomero gongyeirwe kwombekwa heihi
n’'amaka geitu. Abaana beitu bakizire okugyenda
engyendo ndeingwa. Abaana beitu boona

aboojo, abeishiki, nabaana abeine oburema hati

nibaza omweishomero omubwinganisa. IKandi

baine abashomesa abatendekirwe kurungi

n’ebitabo ebyongyetrweho.

NEk’abeegi

Apiri Rose P7, Soroti
tarifnbwezagye. Omuri
Boona Bashowe, abaana
abaine oburema beeyongyeire
obwingi omuniashomero.

Omuriitwe abarikuruga omu maka
amooro titwakubaasize kuza
omweishomero yaaba etari Boona
Bashome. Boona Bashome etuhwereire
okutunga okumanya okwomugasho.
Kandi naitwe abakubaasize kuza
omweishomero, embeera zamashomero
geitu nizitunguuka. Harimu ebitabo
ebyongycirweho, ebihoroonyo,
nabashomesa abatendekirwe gye.

NE’ebyanga

Haihi buri mwana hati ari omu
eishomero. N’efuuzi zaitu, n’abeine
obutebaasa nabo barimu. Tutegyerize
n’ekihika obwire, obu buri mwana
arimara ekyamushanju.Obukozi
bw’ebibi n’obwooro nibiza kutuuba.
Abantu bato tibarikuza kushutamira

busha bataine ki barikukora.



Ababwenki abantu abamwe
barikwetegyereza kubi Boona
Bashome?

N’eky’amazima ngu omu bantu ahansi okwo abantu
bamwe bashobeirwe, nibateekyereza ngu Boona
Bashome neemanyisa obwegyese bw’omutindo
gwahansi obwa boona.

Abantu abo tibarikumanya ngu hati hariho
abashomesa abatandekirwe abarikukira obu Boona
Bashome yaabeire etakatandikire. Kandi
tibarikumanya ngu hati buri kitabo kimwe
nikikozesibwa abaana bashatu. Boona Bashome
etakatandikire kikaba kikozesibwa abaana 11.0bu
nobubonero bw’omutindo  kweyongyera aheiguru.
Kandi hariho obubonero burungi buti bwingi.

Boona Bashome necegaruka eyetegyerezibwa kubi
nk’okushomera busha okwaheibweyo Purezidenti.
Mbwenu amashomero ku garikushaba abazaire
kuriisa abaana nari shi okubagurira ekaraamu
n’ebitabo by’okuhandiikamu, abazaire banga,
barikuteckyereza ngu egi teri ntwaza ya Boona
Bashome.

Okwetegyereza kubi oku
nitukumarabo tuta ?

Akatabo aka kashome nabandi. Shoboorora ngu
Boona Bashome (UPE) n’entwaza eri n’omumahanga
agandi goona ag’omunsi kandi teri nshonga
y’ebyobutegyeki omu Uganda. Amahanga gona



nigagyezaho okworekyerera Boona Bashome. (UPE).

Shoboorora ngu Boona Bashome (UPE) eriyo
neetunguuka omu mutindo obwire bwona kandi ngu,
ku turakorere hamwe neeza nokutunguuka juba.

Ekyokureeberaho, abazaire tibarikubaasa kutendeka
abashomesa. Amatendekyero ga bashomesa nigo
gonka agarikukibaasa eki. Kwonka abazaire nibabaasa
kuhwera kwombekyera abashomesa enju okugira ngu
abashomesa babe bati omweishomero buriizooba

barikushomesa. Egyo neeba eri entunguuka omu

mutindo.

Oburemeezi obubango
obu turikwetenga
kushoboorora ni buuba?

Obutemeezi obuhango oburiho
n’abaana okuruga omweishomero.
Ahati buti baana 100 abaatandikire
ekyokubanza omu 1997, 22 bonka
nibo baaherize ekyamushanju '
omumwaka 2003. Nka 60 ahar
buri 100 nibo barikuheza.

Eki nikimanyisa ngu nka 40
nibarugira kimwe omwishomero
bataherize ekyamushanju. Zimwe
aha nshonga nezi :

o Okubura omuhimbo



gw’okushoma kw’omwana n’eka. Abazaire abamwe
nibarahukiriza ngu omwana atungye esente nainga
atandikye obushwere bukiri kare.

e Obujunaanizibwa bw’eka, nk’omwana okukora nari
shi okureeberera abanyabuzaare abarweire.

e Obumwe amaka gamwe nigashanga okushomesa
kuri aheiguru munonga. Nobu haraabe hatariho
kushashura fiizi nabwo baine okugutira omwana
ekaraamu,ebitabo by’okuhandiitkamu kandi buriijo
na yunifoomu.

Abazaire nibeetenga kuhwerwa kwetegyereza ngu

amagoba gokushomesa nagaija bwanyima.

Nibeetenga kumanya ngu abaana abashomire nibaza
kugira omugasho ogwongyeirweho
omu biro by’omumaisho.

Ebicweka nibyetenga okutaho
entebekanisa okureeba ngu etuuzi
| n’abaana abaine obutebaasa
| baaguma omweishomero okumara
| ekyamushanju.

Okugaruka omu Ribiina
n’oburemeezi bundi
bubango. Nikirectera ebibiina
kugira abaana baingi nokumigana.
Twine kureka kusigaza abaana Eki nikimara buri omwe
omubibiina kwetantara omuhimbo: abazaire,abaana
okushaagaana omubiina. n’abashomesa. Abaana baingi omu

kibiina nakyo nikimara abashomesa omuhimbo.

Abaana nibagaruka omu bibiina ahabwokuba nibakira
kwosha, nibafeerwa okushoma basigara enyima.
Abaana nibagaruka omu kibiina ahabwokuba nibaba
baine enjara. Nibaba bari omu ishomero kwonka
tibarikubaasa kuta omutima aha kushoma. Mbwenu
tibarikwega kurungi.

Nitwetenga kukora hamwe okutuubya okugaruka omu
kibiina.

Okwosha kw’abaana wn’oburemeezi
bwamaani obundi.

Obumwe abaana niboosha ahabwokuba nibaba
barweire nati shi baine emirimo omuka. Abaishiki
bamwe tibarikuza kushoma ahabwokuba nibaba bari
omumicwe kandi bataine by’okwecumisa ninga
ah’eishomero hatariho by’okwecumisa nkamaizi.

Amashomero nigeetenga kukorera hamwe n’abazaire
okukuratirira abaana abarikwosha n’okukora aha
nshonga z’omwana w’omwishiki.

Okwosha kw’abashomesa na bakuru
bamashomero nakyo n’oburemeezi obundi.

Abashomesa bamwe nibaraara hare n’eishomero kandi
nibagayaara okutambura omu bwire bubi.

Abashomesa bamwe tibeine magara marungi, na
munonga baba beine akakooko ka siriimu.
Abashomesa bamwe tibarikwenda kukorera omu
mashomero g’ebyaaro. Abandi niboosha ababwokuba
tibeine mwoga gwabo aha mutima.

Ebyanga nibibaasa kuhwera abashomesa okuguma
aheishomero obwire bwokushomesa bwona bihwerte
okwombekyera abashomesa amaju. ( Gavument
ckiteiremu amaani eki).

Okwongyera aha kureeberera abashomesa nakwo
nikubaasa kuhwera. Abatendeki, abazeire, abakungu
ba disiturikiti nabantu abandi baingi nibabaasa
kworeka abashomesa ngu nibafayo aha birtkugyenda
omu maisho omu kibiina. Eki nikiza kureetera
abashomesa omuhimbo okuba bariho.

Ekyahamuheru, okutarya kyamishana noburemeezi
bwamaani. Buri omwe nakimanya ngu omwana oine
enjara tarikubaasa kwega kurungi. Abaana boona
nibeetenga kurya kyansya batakagire kushoma kandi
n’ebyokurya shaaha mukaaga.

Gavumenti ekashaba abazaire okureeta kyamishana
ahabwokuba omuri Boona Bashome tihariho sente za
kyamishana. Kwonka amashomero tigarikubaasa
kugyema amaka okwoheereza ebyokurya n‘omwana.

Amashomero tigarikwenda kushashuza abazeire

ebyokurya ekirikubaasa kureetera abazeire abooro
okwiha abaana baabo omweishomero.

Amashomero nigeetenga okushoboerorera abazeire
omugasho gwokurya kurungi omu kwega kw’omwana.
Omwana ku arikutunga kyansya na kyamishana
okukunda kuguma omweishomero nikweyongyera.

Abazaire nibeetenga kutaho amaani maingi
okutebeekanisiza omwana waabo eby’okurya
bur’eizooba.

Nitwikiriza kushagika Boona

Abaana baaba bataine ky'okurya tibarikwega kurung.

Abazaire mwejumbire omukushoma

kwabaana banyn

Bashome okukira n’oku tubeire
nitugishagika! Mbwenu eki turakore
twena nenki ?

Abazaire nabarikureeberera abaana

Ni kikuru okureeba ngu mushemereirwe kandi ahari
Boona Bashome, nimuza nokushemerererwa
okukiraho ahabw’ebijuma ebiraagirugyemu.

Ti nshonga oba oragiire omwishomero ninga
otakazamuga. Obusinguzi bw’omwana waawe nibuza
kuba obwawe naiwe. Obusinguzi obu nibureetwa
omwana waawe okuza omweishomero kyonka.

Oine omurimo ogurikukirayo obuhango okureeba ngu
abaana baawe baaguma barikukunda ebyokushoma
okumara ekyamushanju.

Nahabwekyo nooyetenga :

o Kuheereza omwana
kyansya atakagiire
aheishomero.

o Kuheereza omwana
waawe ebyokurya
by’okutwara aheishomero

l bya kyamishana.

e Kugura cbitabo
byokuhandiikamu,
ekaraamu, akacumu,seeti,



n’ebindi ebirikworobya okwega.

e Kugura yunifoomu zeishomero.(kwonka eki

tikirtkumanyisa ngu omwana naaza kubingwa

omwishomero ahabw’okutajwara yunifoomu.

Omwana waawe mwohereze aheishomero nobu

araabe ateine yunifoomu)

e Kutungaho obwire kandi okahangaana omwana

waawe okushomera omuka
nokumaririza

ebyokukorera omuka.

e Vkuz omu nkitko z’eishomero
ol uheerezayo ebiteiso ebirikubaasa
kwongera kuboneza eishomero
n'okwroa kw’omwana waawe.

o I ukora nabashomesa okuhwera
omwatr waawe kwongyera kukora
krirunod

Abeegi

Ol ushoma okurikutandikirwaho
n’obugibe bwawe. Gavumenti
ckrhetre obugabe obu okuraba omuri
Boona I'.ishome. Boona Bashome
n’omuyy na gwawe okwehwera
hutune 1 amagara marungi

omumaisho. Okusingura kwawe
nikyo kishemereire kuba ckirooto

kyawe. Nobaasa kuhikiiriza ekirooto eki :

e Ku oraakore obwegyese ekintu kikuru omu mag - a

gawe.



o Ku oraaze omweishomero okeega bur’eizooba.

e Ku oraarcebe ngu waatebekanisa kyansya yaawe
kandi waakoma entanda y’ebyokurya bya
kyamishana bur’eizooba.

o Ku orahwere omumirimo y’omuka okugira ngu
abazeire baawe babaasa kutunga esente
z’okukugurira ebitabo byokuhanditkamu, obucumu,
ekaraamu, seeti, n’ebindi ebirikubaasa kukuhwera
kwega.

@ Shoboororera abazeire baawe ngu ni kikuru
okuguma omweishomero okamara ekyamushanju
okwega okubara, okushoma n’okuhandiika. Eki
nikiza kukuheereza amagara marungi omumaisho.

o Abazaire baawe ku barabe nibenda ngu orugye
omweishomero, shaba omushomesa waawe
abashoboororere ahabwenki kiri kikuru ngu omare
ekya mushanju.

Abashomesa

Niiwe nshonga nkuru erikureeta abaana omu kibiina.
Kuri otariho okushoma tikwakubeireho.

Obusinguzi bwabeegi baawe n’obusinguzi
bw’omwoga gwawe.

Oshemereire kuhwera omu kukundisa buri mwana

okuguma omweishomero akamara ekyamushanju

orikukora ebi :

o Okuza aheishomero bur’eizooba (waba otarweire)
kandi okashomesa amashomo gaawe goona.



e Okukora okwega ekintu ekiine amakuru, ekirimu
amagara, kandi ekirikushemeza.

e Okuta ebitabo by’okushomesezamu omu mikono
y’abaana okubareetera kwega juba kandi baine
omuhimbo.

® Okukora n’abazaire okubareetera
kweteoyereza omugasho
gy g
gw’okwega kwabaana baabo.

@ Okwerinda ebibonererezo,
ebikushaasha amagara
i n’ebiteekateeko by’omwana.
t

@ Otarigira nangwa na rimwe obu
waaterana n’omwegi waawe. Eki
nikihenda ebiragiro

l n’ebigyendererwa by’omwoga
' gwawe.
Sebastian Byekwaso,
munkeury weishoniero,

Bakuru bamashomero
Mubende.

Nimwe beebembezi bamashomero

ganyu. Mushemereire kureetera

abashomesa, abazaire nabeegi
okukora hamwe n’okwimusya omutindo gw’enyegyesa
omweishomero ryawe.

Obwebembezi bwawe n’obwomugasho aha kwimusya
emikorere yabashomesa baawe n’abeegi baabo.
Nooyetenga kwimukiramu:

e Okakora hamwe nabazeire okutebekanisiza abaana
ebyokurya bya kyamishana nkomuringo mukuru
gwokureetera abaana kuguma omweishomero.



o Okushoboorora butunu oku esente za Boona
Bashome ezi orikutunga zikozesiibwe.

e Okureeba ngu eishomero ryatandika bur’eizooba
shaaha ibiri n’ekicweka okuhisya shaaha itkumi
n’ekicweka,

e Okureeba ngu abashomesa baija aheishomero
but’eizooba kandi bashomesa amashomo gaabo
goona

e Okureeba ngu eishomero ryine ebyombeko
by’okushomeramu birtkumara, ebihoroonyo n’amaizi
marungi.

e Okwijusya abeegi baawe buriijo ngu baine kuguma
omweishomero kandi bakaheza ekyamushanju.

o Okukora n’amaani okwongyera aha muhendo
gwabaana abarikumara ekyamushanju
omweishomero ryawe buri mwaka.

e Okworeka butunu esente ezitungirwe omuri Boona
Bashome kandi n’oku zirikushohozibwa.

e Okureeba ngu embeera y’eishomero n’emitwarize
nibigwisa gye abeishiki, n’abaana abaine
obuteebaasa nainga abaine ebyetengo by’omutaano
omu kwega.

Obukiiko oburikutebekanisa amashomero.

Nimujwekyera Gavumenti aheidaara ryeishomero.
Nimutaho ebyokugyenderaho ebirikuhwera okukora,
n’enteekatecka z’eishomero kugyenda omumaisho.
Boona Bashome eyesigire okuhabura kwanyu omu
mashomero. Nimubaasa kureetera Boona Bashome
obuhsinguzi mwakora ebi :



o Mwareeba ngu eishomero riine enteekatecka
y’okugumyaho obwegyese bw’omutindo kandi
nirigikuratira.

e Okuhinguza embaririra y’eishomero kandi okureeba
ngu esente zaakozesibwa nk’oku ziteckateekirwe.
Enshohoza ezi niziteekwa kworekwa butunu abantu
bekyanga bakazireeba.

o Okureeba ngu hariho okwetegyerezana
n’okukoragana ahagati yamashomero n’abazeire
ahabwoburungi bw’omwana.

e Okutaho enkwatanisa ahagati ya bakuru
bamashomero na bakuru ba disiturikiti.

Abeebembezi b’ebyanga (ba LC,
abeebembezi bamadiini, nabantu bakuru
abandi)

Obusinguzi bw’abaana banyu n’obusinguzi
bw’ekyanga kyanyu. Abaana oku baraayeyongyere



kumara ekyamushanju nikwo baraayeyongyere kugira
eki bakora omu kutunguura ekyanga kyanyu

Noobaasa kugira eki waakora okureetera Boona

Bashome obusinguzi nobu oraabe otaine sente

waakora ebi :

@ Okutayaayira amaka okashendashenda abantu
okuta abaana babo omwishomero.

e Okugamba aha mugasho gw’okushoma kandi
n’ekyetengo kya buri mwana okuza omweishomero
buri kuburira neinga kugamba omurukiiko.

® Okuza omu nkitko zeishomero n’okuhayo ebiteiso
aha kutunguura amashomero g'omu kyanga kyawe.

o Okubuuza bakuru bamashomero nabakuru ba
disiturikiti oku esente za Boona Bashome
zikozesiibwe.

e Okumanyisa mukuru w’eby’obwegyese omu
disiturukiti ninga omuhandiiki mukuru wa
disiturikiti(CAO) ku orareebe ngu eishomero omu
kyanga kyawe tiririkukuratira ebiragiro bya Boona
Bashome.

® Okushaba omukyebezi w’amashomero aha
disiturikiti okutayaayira eishomero ryanyu butiijo.

e Okushendashenda abantu baawe okuheerezayo eki
barikubaasa kyona okureeba ngu ebyombeko
namaizi byakorwaho.

Abalkuru ba disiturikiti.

Gavumenti neeyenda ngu za disiturikiti zireeberere



ekicweka kihango omu by’ obwegyese. Eki
n’ekiteekateeko kirungi okuheereza abantu ba buriijo
amaani n’obujunaanizibwa.

Mbwenu hati za disiturikiti nizo zirikusharamu
ebirikukira obwingl kandi nizireeberera esente
ezirtkuruga omu gavumenti eya rwagati. Akakiiko ka
disiturikiti ak’ebya Boona Bashome kariho mukuru
w’abakozi ba disiturikits,(CAQ), mukuru
w’ebyobwegyese aha disiturikiti (DEO),
nomukyebezi wamashomero aha disiturikiti.(DIS).

Aba nibabaasa kureebeka nk’abantu bomugasho
munonga kwonka buri muntu owa buriijo aine
omugasho. Abantu bomugasho aba beine
obujunaanizibwa okuhwera abantu baingi kutunga
obwegyese. Mbwenu orekye kutiina abantu aba.
Kureka ogire amatsiko ngu nibaza kukora naiwe
okwimusya omutindo gw’ebyobwegyese bw’abaana.

Mukuru w’abakozi ba disiturikiti (CAO)

CAO niwe arikutunga esente okuruga omu gavumenti
eya rwagati kandi areeba ngu zaakozesibwa kurungi
omurimo ogu ziteekateekiirwe. Naayetenga okuhwera
Boona Bashome arikukora ebi :

e Okureeba ngu buri eishomero ryatunga sente zaryo
zaaheza ziti kuruga omu gavumenti eya rwagati.

e Okureeba ngu amashomero gaakozesa sente
emirimo eyl ziteckateekiirwe.



e Okureeba ngu esente zoona ezikozesibwe okuruga
omu gavumenti eya rwagati zashoboororwa
kurungt omu rukiiko rwa disiturikiti kandi n’omu
gavumenti eya rwagati.

Abakuru b’ebyanga n’abami ba
gavumwenti.

Niiwe eiraka rya gavumenti omu kyanga kyawe, aha
disiturikiti naha magombolora. Reeba ngu buri ka
yaareeba Boona Bashome nk’enteckatecka yaabo.
Kandi niiwe mujwekyerwa wa gavumenti aha bakuru
beishomero. Nooyetenga kuhwera Bonoa Bashome
orikukora ebi :

@ Okushoboorora Boona Bashome omu byanga.

@ Okuhwera abantu omu byanga okwetegyereza
n’okumanya obujunaanizibwa bwabo
n’okubuhikiiriza.

@ Okukora nabantu omu byanga okuronda abaana
abarugire omwishomero ’okubagaruzamu
okugumizamu.

@ Okukora n’ebyanga okusharamu ahu amashomero
amasya ninga cbibiina bisya biraayombekwe.

® Okureeba ngu abantu omu byanga baasharamu
barikugyenderera ahu ckyetengo ckirikukirayo
obukuru kirikubaasa kuba kiri.

® Okukora namashomero okurambura oku emirimo
y’eishomero erikugyenda kandi n’oku abaana
nabashomesa barikwija omweishomero.

Mukuru w’ebyenyegyesa omu disiturikiti/
ekitongore Ry’ebyenyegyesa omururembo.

Nimujwekyera minisiture y’ebyeobwegyese
n’emizaano aha disiturikiti. Niimwe bahangu
abashemereire kuhabura n’okukwasa amashomero
okureeba ngu Boona Bashome yaagumizamu
n’ekigyendererwa kyayo. Okukwasa kwanyu
nikubaasa kugira amakuru mwakora ebi :

@ Okuhwera bakuru bamashomero nabashomesa
okurinda ekitinisa kyomwoga gwabo. Mubahabure
muribubakwaca okwimusya omutindo kandi

disiturikiti. Nimwe bakugu abashemereire kuhabura
n’okukwasa amashomero okureeba ngu Boona
Bashome yaaguma nekigyendererwa kyayo.Okukora
kwanyu n’okwomugasho muhango ahabwokuba
nikuhikira kimwe omweishomero kuti :

e Okutayaayira amashomero buriijo okuhabura aha
kwega omu kibiina naheeru y’ekibiina.

o Okuhwera amashomero okukozesa kutrungi esente
zoona, ebikwato by’eishomero, n’ebikwato ebindi
ebi barikutunga.

@ Okweeta enkiiko okumanyisa abashomesa ebintu
oku byemereire nokubongyera omuhimbo
gw’okwimusya omutindo.

o Okureeba ngu buri eishomero niryetegyereza kandi
nirthikiriza orugyero rw’ebyobwegyese
orurikutandikirwaho, nk’oku entwaza ya gavumenti
erikuragiira.

Abamagombolora.

Noojwekyera mukuru w’abakozi ba disiturikiti omu
gomborora. Omuganda gwawe n’ekishumuruzo
ky’obusinguzi bwa Boona Bashome. Nooyetenga
kukora ebi :

@ 'l'aayaayira amashomero buriijo.

@ Reeba ngu amateeka agarikuhinguzibwa gavumenti
v’ekicweka gashobororwa kurungi kandi gaatebwa
omu nkora omu bantu ba buriijo.

e Guma n’ekihanditko ky’amashomero g’omu kyanga
kyawe kirikworeka kurungi omuhendo gwabeegi



nabashomesa abarimu.

e Okureeba ngu amashomero geine amaizi marungi
n’obwecumi obwahamutindo.

e Okureeba ngu esente zoona ezoohereziibwe omu
mashomero zikozesiibwe kurungi, kandi
otebekaniise n’ebihanditko byokubyanjura owa
mukuru wa disiturikiti (CAO).

Abajwekyerwa omwishengyero

Nimujwekyera ebiteiso by’abantu omwishengyero.

Kandi nimugaruza ebi gavumenti eshaziremu

mubishoboororera abantu banyu. Nimwetenga abantu

bashomire omu byanga byanyu kandi Boona Bashome

niyo erakikoreho. Nimuteekwa kwejumbiramu :

e Muhwere abantu abu murikujwekyera kwetegyereza
amagoba ga Boona Bashome boohereze abaana
baabo omweishomero.

@ Okwebembera okuteeraho kwabantu omu byanga
omu kurundana sente, kwombeka
n'okutebeekanisiza eishomero.

e Okureeba ngu obuhwezi bwa gavumenti omu sente
n’ebintu ebindi byakozesibwa kurungi.

Abaatembwire amashomero

Mwine ekitiinisa omu bantu ahabwokutaho
entunguuka omu micwe nediini omu mashomero.
Okwejumbira omuri Boona Bashome (UPE) kwanyu
nikuza kushendashenda abantu omu byanga okureeta
abaana baabo omumashomero. Nimubaasa kukwasa



UPE muti :

e Okushoboorora ngu eri omu kigyendererwa kyanyu
ekyokubanza ky’okuhisya obwegyese haihi kandi
bukabaasibwa abantu banyu omu byanga.

e Okushoboorora ngu UPE terikufungura kwonka
neehamya ebigyendererwa by’emisingye
y’amashomero okureetaho abantu abarikwebeisaho
abobujunaanizibwa omweihanga.

o Okubagana ebi oreebire n’ebi waakwenzire omu
byenyegyesa nabu kirikukwataho aha disiturikiti
okwimusya omutindo gw’ebyobwegyese
omumashomero ganyu.

o Okukwasa abakuru bamashomero nabashomesa
okuheereza abaana obwegyese obwomutindo.








